Nafarroako Parlamentuko Mahaiak, 2013ko abenduaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, zerga-onurak aztertu eta zerga-erreforma integralean txertatzeko iritziak eta proposamenak biltzeko parte-hartze prozesuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko abenduaren 30ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

Gobernuko lehendakariorde eta Ekonomia, Ogasun, Industria eta Enpleguko kontseilari Lourdes Goicoecheak, 2013ko abenduaren 17an egin zuen agerraldian, “iritziak eta proposamenak biltzeko parte-hartze prozesu bat” irekitzearen berri eman zuen, “zerga-onurak” aztertzeko eta Gobernuak uda baino lehen aurkeztuko duen “zerga-erreforma integralean” txertatzeko.

Horri dagokionez, hauxe jakin nahi dut:

1. Parte-hartze prozesu horretara deituak izan diren eragileen, erakundeen eta gainerakoen zerrenda.

2. Parte-hartze prozesuaren kronograma.

3. Parte-hartze prozesuak “zerga-onuren” arloan dituen helburuen definizioa.

4. Prozesuak ekarriko duen gastuaren zenbatekoa zehaztea, eta aipatu gastua aurrekontuetako zein kontusailen kargura eginen den argitzea.

Iruñean, 2013ko abenduaren 17an

Foru parlamentaria: Maiorga Ramírez Erro

